Resept, quruluşu və resepturada işlədilən ifadələr
Resept sözü italyanca "ricetta" sözündən götürülmüşdür. Latın dilində isə "receptum" və "praescriptio" kimi ifadə olunur. 
Resept - dərmanlardan istifadə edilməsi, onların hazırlaması və xəstələrə buraxılması qaydaları haqqında əsasən yazılı şəkildə aptekə müraciəti deməkdir.
Həkimlər və xəstələr üçün müəyyən dərəcədə əhəmiyyətli olan reseptlərin vahid quruluşu və forması var. Sözü gedən quruluş keçmiş SSRI-nin səhiyyə nazirliyinin 1230 nömrəli 27 dekabr 1976-cı il tarixli əmri ilə müəyyən edilmişdir. Belə ki, re-septlər yazılarkən aşağıdakı vahid qaydalara riayət olunmalıdır: 

1. Resept ölçüsü 105-148 mm olan xüsusi blanklarda aydın, təmiz yazılmalıdır (yaxşı olarki, blank mətbəə üsulu ilə çap edilmiş olunsun). Reseptin sol tərəfindən əczaçı üçün dərmanların qiymətini hesablamaqdan ötrü 2 sm yer buraxılır.
2. Bir blankda zəhərli dərmanlardan bir dərman növü, qalan hallarda isə iki dərman növü yazılmalıdır.
3. Resept mürəkkəb (pasta) və ya diyircəkli qələmlə yazılmalı, düzəlişə icazə verilməməlidir.
4. Dərman maddəsi təcili surətdə buraxılmalı olarsa, reseptin görünən yerində cito(təcili) və ya statum(dərhal) ifadələri yazılmalıdır.

Keçmiş SSRİ-nin Dövlət Farmokopeyası tərəfindən icazə verilən dərman maddələrindən başqa, dərmanların adlarında qısa yazılışa icazə verilmir.

	Bir blanka bir resept yazıla bilər. Əgər verilən dərman, zəhərli maddədirsə, (venenum) xəstə ağırdırsa, iki resept yazıla bilər. 
	Reseptin quruluşu:
1. İnscriptio – müalicə edən müəssisənin ştampı. Ştampın üzərində müəssisənin adı, ünvanı, telefonu:
2. Reseptin verilmə tarixi: il, ay, gün
3. Xəstənin adı və soyadı – Nomen aegroti
4. Həkimin adı, soyadı – Nomen medici
5. Dərman adı və miqdarı – (dosis) praescriptio
6. Subscrito – dəmanın hansı formada hazırlanması, miqdarı
7. Signatura – dərmanın qəbul qaydasını göstərmək
8. Nomen medici – yazılan resepti təsdiq etmək üçün həkimin imzası və şəxsi möhürü
        
Reseptin beşinci hissəsi olan - Deesignalo Materiarum , yəni dərman maddələri və onların dozalarının göstərilməsidir. Belə ki, bu hissədə Recipe sözünün qısaldılmış forması olan Rp: –dən sonra dərman maddələrinin adları və dozaları gəlir. Bu zaman hər bir dərman maddəsinin adı böyük hərflə, başda yazılır. Dərman bitkilərinin, kimyəvi elementlərin, birləşmələrin, preparatların adları isə ortada olduqda böyük hərflə yazılır. Əsaslar, turşular və duzların anionları, həmçinin bitki hissələrinin adları reseptdə kiçik hərflə yazılır. Məsələn:
Recipe: İnfusi radicis Valerianae
Pişikotu kökünün dəmləməsi

Dərman maddəsinin adı yiyəlik halında, dozaları isə təsirlik halında yazılır(oxunur). Və bu resept bölməsinin qrammatik quruluşunu müəyyən edir.

Reseptura ifadəsində sözlərin sırası aşağıdakı qaydada olur:
Birinci yerdə felin əmr formasında Recipe(götür) , ikinci yerdə dərman maddələrinin adları Genetivus(yiyəlik) halında yazılır. Ən axırda dozalar göstərilir. Miqdar, qram və qram hissələri onluq kəsr ilə göstərilir:
250,0 – 250 qram
0,1 – 1 desiqram
0,01 – 1 santiqram
0,001 – 1 milliqram
0,0001 – 1 desisantiqram
0,00001 – 1 santimilliqram
0,000001 – 1 millimilliqram

Əgər dərman növü maye haldadırsa, 1 qramdan azdırsa, onda o adi qayda üzrə deyil, damcılarla göstərilir. Damcıların sayı Roma rəqəmləri ilə, damcı sözünün özü isə təsirlik halında yazılır. Məsələn:
Guttam I – 1 damcı
Guttas II, III – 2, 3 damcı

Bəzi maye dərman maddələri millimetrlərlə dozalanır. Bioloji üsulla dozalanan dərman maddələrində təsir vahidi qeyd edilir: T.B. (təsir vahidi). Məsələn:
Recipe: phenoxymethylpenicillini 1.610 T.B.

Əgər birdən artıq dərman vasitəsi eyni dozada yazılarsa, onda sonuncunun qarşısında latın dilində “ana” sözü (yəni, hərəsindən bərabər miqdarda) yazılır. Məsələn: 
Recipe: Tuncturae convallariae
Tuncturae Valerianae ana 10,0

Reseptin latınca yazılan digər hissəsi isə altıncı hissə olan Subscriptio – Dərman maddələrinin forması və əczaçıya aid olan müxtəlif göstərişlərdir. Məsələn, dərman maddəsində hansı əməliyyat aparmaq (qarışdırmaq, sterlizə etmək) , müalicə üçün dərman maddəsini hansı formada (həb, tablet) vermək, necə qablaşdırmaq (kağızda, tutqun şüşə qablarda, Jelatin, parafin və s. ) lazım olduğu bu hissədə qeyd olunur. Məsələn:
Misce, Da Signa – Qarışdır. Ver. Göstər.
Misce, fiat pasta – Qarışdır, pasta alınsın.
In Vitro nigro – Qara şüşə qabda

Reseptin 7-ci Signatura hissəsində latın dilində göstər, göstərilsin sözü yazılır. Bu hissədə dərmanın qəbul qaydasından bəhs olunur. Həkim xəstəyə dərmanı necə qəbul etməyi onun anladığı dildə göstərir. Məsələn:
Signa: 10 damcı, gündə 2 dəfə, yeməkdən 30 dəqiqə qabaq.

Reseptura ifadəsində sözlərin sırası aşağıdakı qaydada olur:
Birinci yerdə felin əmr formasında recipe: götür, ikinci yerdə dərman maddələrinin adları genetivus (yiyəlik) halında yazılır. Ən axırda dozalar göstərilir.  

Reseptdə işlədilən bəzi qısa ifadələr:
Ana- aa eyniylə, bərabər
Recipe! - Rp:
Misce fiat pulvis – M.f.p. qarışdır toz edilsin.
Misce: da! Siqna – M.D.S. qarışdır, ver, göstər 
Dentur tales doses – D.t.d. belə dozalarda verilsin.
Divide in partes aequales – Div. İn. P. Aequ. bərabər hissələrə böl.  
İn tabulettis – in tabl – tabletkalarda
İn ampullis – in ampl – ampulalarda
İn charta cerata – in. Eh. Cer. -  Mumlu kağızda
İn vitro nigro – in. V. Nig. – qara şüşədə 
Lege artis – qanunla l.a.
Ad –qədər
Numero – N. Miqdar
Pro injectione intravenosa – vena daxilinə yeritmək üçün
Pro injectione subcutanea – dəri altı inyeksiyası üçün
Pro injectione intramesculari - əzələ daxilinə yeritmək üçün
